
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ  ԸՆԹԱՑԱԿԱՐԳ ՍԱՀՄԱՆԵԼ ՄԱՍԻՆ 
 
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.
1. «Հայաստանի Հանրապետության 2012 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշման N 5, 11 և 12 հավելվածում կատարել փոփոխություններ` համաձայն NN 1, 2, 3, 4 և 5 հավելվածների:

2. Սահմանել, որ՝ 

1) Հայաստանի Հանրապետության տրանսպորտի և կապի նախարարությունը սույն որոշման N 4 հավելվածում նշված՝ հրատապ և անհետաձգելի համարվող աշխատանքների գնումներն իրականացնելու է բանակցային ընթացակարգ կիրառելու միջոցով` առանց գնումների հայտարարությունը նախապես հրապարակելու, «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված ընթացակարգով:

2) Բացառությամբ Մ-2 Երևան-Երասխ-Գորիս-Մեղրի-Իրանի սահման ավտոճանապարհի կմ168+300-կմ170+000, կմ180+000-կմ 182+000, կմ196+000-կմ 199+000-կմ, կմ216+500-կմ 219+800 հատվածների հիմնանորոգման, նախագծային և տեխնիկական հսկողության աշխատանքների, Մ-3-Մարգարա-Վանաձոր-Տաշիր-Վրաստանի սահման միջպետական նշանակության ավտոճանապարհի կմ 71+360-կմ 75+300 հատվածի Ապարան քաղաքի հատված վերանորոգման նախագծային աշխատանքների, Մ-4-Երևան-Սևան-Իջևան-Ադրբեջանի սահման ավտոճանապարհի կմ.83+120–կմ.96+250 ճանապարահատվածի հիմնանորոգման նախագծային աշխատանքների, Աղիտու-Շամբ ճանապարհի վերանորոգման, նախագծային և տեխնիկական հսկողության աշխատանքների և Հ-3-Երևան-Գառնի-Գեղարդ ավտոճանապարհի սողանքային հատվածների անվտանգ անցանելիության ապահովման, նախագծման և տեխնիկական հսկողության աշխատանքների,  սույն որոշման N 4 հավելվածում նշված աշխատանքների գնումներն իրականացնել առանց տվյալ գնումը կատարելու համար ֆինանսական հատկացումների նախատեսված լինելու հանգամանաքի, հաջորդ բյուջետային տարում գումարները նախատեսվելու պայմանով, աշխատանքների կատարման ժամկետը սահմանելով մինչև 2012 թվականի դեկտեմբերի 20-ը:
3. ՀՀ տրանսպորտի և կապի նախարարին` սույն որոշմամբ նախատեսված ճանապարհաշինական աշխատանքներն սկսել համապատասխան նախագծանախահաշվային փաստաթղերի առկայության դեպքում:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ԳՆՄԱՆ  ԸՆԹԱՑԱԿԱՐԳ ՍԱՀՄԱՆԵԼՈՒ ՄԱՍԻՆ 
1.1 Իրավական ակտի անհրաժեշտությունը (նպատակը)

   Որոշման նախագծի ընդունումը բխում է բնածին անկանխատեսելի երևույթների  հետևանքով հրատապ հիմնանորոգում պահանջող ճանապարհահատվածների անցանելիության և երթևեկության անվտանգության ապահովման և դրանց գնման գործընթացի կազմակերպման անհրաժեշտությունից: 

1.2 Կարգավորման հարաբերությունների ներկա վիճակը, առկա խնդիրները և առաջարկվող լուծումները
     Հորդառատ անձրևների, փլուզումների, սողանքների և այլ բնածին անկանխատեսելի երևույթների  հետևանքով առաջացել է ճանապարհահատվածների անվտանգ երթևեկության ապահովման անհետաձգելի պահանջ, որի համար անհրաժեշտ է իրականացնել ներքոհիշյալ ճանապարհահատվածների վերականգնման (հիմնանորոգման), նախագծային, տեխնիկական և հեղինակային հսկողության  աշխատանքներ.

1. Մ-2 Երևան-Երասխ-Գորիս-Մեղրի-Իրանի սահման ավտոճանապարհի կմ168+300-կմ170+000, կմ180+000-կմ 182+000, կմ196+000-կմ 199+000-կմ, կմ216+500-կմ 219+800 հատվածների հիմնանորոգման աշխատանքներ՝ մոտ 1540.0 մլն. ՀՀ դրամ (վերջնական գումարը հայտնի կդառնա նախագծանախահաշվային փաստաթղերի կազմման ժամանակ), այդ թվում` 25.0 մլն. ՀՀ դրամ նախագծային աշխատանքներ և 15.0 մլն. ՀՀ դրամ տեխնիկական հսկուղություն: Ճանապարհահատվածի ընդհանուր երկարությունը 10 կմ, միջին լայնությունը 8.5մ.: Նախատեսվում է վերակառուցել ճանապարհը 16սմ. բիտումով տոգորված խճային հիմքով համապատասխանաբար 6սմ.և 4 սմ. Հաստությամբ երկշերտ ասֆալտբետոնյա ծածկի տեղադրումով; Հրատապ լուծում պահանջող  նշված ճանապարհահատվածների հիմնանորոգման աշխատանքների համար անհրաժեշտ է ՀՀ կառավարության պահուստային ֆոնդից վերաբաշխման միջոցով հատկացնել 1515.0 մլն. ՀՀ դրամ, իսկ նախագծային աշխատանքները, որոնց համար անհրաժեշտ է 25.0 մլն. ՀՀ դրամ, նախատեվում է իրականացնել 2012 թվականի պետական բյուջեով պետական նշանակության ավտոճանապարհների հիմնանորոգում ծրագրով ՀՀ տրանսպորտի և կապի նախարարության գծով նախատեսված աշխատանքների իրականացման արդյունքում առաջացած տնտեսումների հաշվին: 
2. Մ-3-Մարգարա-Վանաձոր-Տաշիր-Վրաստանի սահման միջպետական նշանակության ավտոճանապարհի կմ 71+360-կմ 75+300 հատվածի Ապարան քաղաքի հատված վերանորոգման աշխատանքներ՝ մոտ 550.0 մլն. ՀՀ դրամ(վերջնական գումարը հայտնի կդառնա նախագծանախահաշվային փաստաթղերի կազմման ժամանակ), այդ թվում` 10.0 մլն. ՀՀ դրամ նախագծային աշխատանքներ և 5.0 մլն. ՀՀ դրամ տեխնիկական հսկուղություն: Ճանապարհահատվածի ընդհանուր երկարությունը 3.94 կմ, միջին լայնությունը 11-12մ.: Նախատեսվում է քայքայված ծածկի վերանորոգում՝ ծածկի ֆռեզեռացում, փոսային նորոգում, հարթեցնող շերտ և 5 սմ. հաստությամբ նոր ծածկի տեղադրում, ջրահեռացման համակարգի (անձրևաընդունիչներ և մետաղական խողովակներ) կառուցում: Ելնելով այն հանգամանքից, որ 2012 թվականի պետական բյուջեով նախարարությանը հատկացված միջոցները բավարար չեն նշված ավտոճանապարհահատվածի վերանորոգման աշխատանքների իրականացման համար, առաջարկվում է աշխատանքներն իրականացնել և ընդունել 2012 թվականի ընթացքում, իսկ ֆինանսավորումը նախատեսել 2013 թվականի պետական բյուջեով, բացառությամբ նախագծային աշխատանքների համար պահանջվող 10.0 մլն. ՀՀ դրամի, որը նախատեսվում է իրականացնել 2012 թվականի պետական բյուջեով պետական նշանակության ավտոճանապարհների հիմնանորոգում ծրագրով նախատեսված աշխատանքների իրականացման արդյունքում առաջացած տնտեսումների հաշվին:
3. Մ-4-Երևան-Սևան-Իջևան-Ադրբեջանի սահման ավտոճանապարհի կմ.83+120–կմ.96+250 ճանապարահատվածի հիմնանորոգում՝ մոտ 1540.0 մլն. ՀՀ դրամ(վերջնական գումարը հայտնի կդառնա նախագծանախահաշվային փաստաթղերի կազմման ժամանակ), այդ թվում` 25.0 մլն. ՀՀ դրամ նախագծային աշխատանքներ և 15.0 մլն. ՀՀ դրամ տեխնիկական հսկուղություն: Լուծվում է երթևեկության անվտանգության ապահովման խնդիրը: Ճանապարհահատվածի ընդհանուր երկարությունը 13.13 կմ, միջին լայնությունը 11.3մ.: Նախատեսվում է մաշված ծածկի ֆռեզեռացում, վերակառուցում և/կամ սառը վերամշակում, 5 սմ. հաստությամբ նոր ծածկի տեղադրում և կողային առուների վերականգնում:Հաշվի առնելով, որ որ 2012 թվականի պետական բյուջեով նախարարությանը հատկացված միջոցները բավարար չեն նշված ավտոճանապարհահատվածի վերանորոգման աշխատանքների իրականացման համար, առաջարկվում է աշխատանքներն իրականացնել և ընդունել 2012 թվականի ընթացքում, իսկ ֆինանսավորումը նախատեսել 2013 թվականի պետական բյուջեով, բացառությամբ նախագծային աշխատանքների համար պահանջվող 25.0 մլն. ՀՀ դրամի, որը նախատեսվում է իրականացնել 2012 թվականի պետական բյուջեով պետական նշանակության ավտոճանապարհների հիմնանորոգում ծրագրով նախատեսված աշխատանքների իրականացման արդյունքում առաջացած տնտեսումների հաշվին:
4. Աղիտու-Շամբ ճանապարհի վերանորոգման աշխատանքներ՝ մոտ 158.0 մլն. ՀՀ դրամ (վերջնական գումարը հայտնի կդառնա նախագծանախահաշվային փաստաթղերի կազմման ժամանակ), այդ թվում` 1.5 մլն. ՀՀ դրամ նախագծային աշխատանքներ և 1.5 մլն. ՀՀ դրամ տեխնիկական հսկուղություն: Վերանորոգման ենթակա ճանապարհահատվածի երկարությունը կազմում է 12.8 կմ., իսկ լայնությունը 6մ.: Նախատեսվում է իրականացնել գրունտային ծածկ ապահովելով ջրահեռացումը: Հրատապ լուծում պահանջող  նշված ճանապարհի հիմնանորոգման աշխատանքների համար անհրաժեշտ է ՀՀ կառավարության պահուստային ֆոնդից վերաբաշխման միջոցով հատկացնել 158.0 մլն. ՀՀ դրամ: 
5. Հ-3-Երևան-Գառնի-Գեղարդ ավտոճանապարհի սողանքային հատվածներում անվտանգ անցանելիության ապահովման աշխատանքներ՝ 31.0 մլն. ՀՀ դրամ, այդ թվում 0.4 մլն. ՀՀ դրամ նախագծային աշխատանքներ և 0.6 մլն. ՀՀ դրամ տեխնիկական հսկուղություն: Լուծվում է երթևեկության անվտանգության ապահովման խնդիրը: Նծված ավտոճանապարհահատվածի վերանորոգման, տեխնիկական հսկուղություն և  նախագծային  աշխատատնքները նախատեսվում է իրականացնել 2012 թվականի պետական բյուջեով պետական նշանակության ավտոճանապարհների հիմնանորոգում ծրագրով նախատեսված աշխատանքների իրականացման արդյունքում առաջացած տնտեսումների հաշվին:
    2012 թվականի պետական բյուջեով պետական նշանակության  ավտոճանապարհների հիմնանորոգում ծրագրով նախատեսված Մարտունի-Վարդենիս-Ադրբեջանի սահման կմ37+960-կմ39+400 ճանապարհահատվածի հիմնանորոգման աշխատանքների իրականացման արդյունքում առաջացած 58022.90 հազ. ՀՀ դրամ և Ա/ճ Հ-209 Մ-10-Լիճք հիմնանորոգման աշխատանքների իրականացման արդյունքում առաջացած 32977.1 հազ. ՀՀ դրամ տնտեսված գումարներից նախատեսվում է կատարել վերաբաշխում և  25000.0 հազ. ՀՀ դրամ հատկացնել Մ-2 Երևան-Երասխ-Գորիս-Մեղրի-Իրանի սահման ավտոճանապարհի կմ168+300-կմ170+000, կմ180+000-կմ 182+000, կմ196+000-կմ 199+000-կմ, կմ216+500-կմ 219+800 հատվածների հիմնանորոգման նախագծային աշխատանքների իրականացմանը, 10000.0 հազ. ՀՀ դրամ հատկացնել Մ-3-Մարգարա-Վանաձոր-Տաշիր-Վրաստանի սահման միջպետական նշանակության ավտոճանապարհի կմ 71+360-կմ 75+300 հատվածի Ապարան քաղաքի հատված վերանորոգման նախագծային աշխատանքներ իրականացմանը, 25000.0 հազ. ՀՀ դրամ հատկացնել Մ-4-Երևան-Սևան-Իջևան-Ադրբեջանի սահման ավտոճանապարհի կմ.83+120–կմ.96+250 ճանապարահատվածի հիմնանորոգման նախագծային աշխատանքների իրականացմանը և 31000.0 հազ. ՀՀ դրամ հատկացնել Հ-3-Երևան-Գառնի-Գեղարդ ավտոճանապարհի սողանքային հատվածների անվտանգ անցանելիության ապահովման հրատապ հիմնանորոգում պահանջող աշխատանքների իրականացմանը:
Հաշվի առնելով վերոնշյալը, ինչպես նաև այն հանգամանքը, որ գնման բաց ընթացակարգը պահանջում է տևական ժամանակ, երթևեկության անվտանգությունը ապահովելու նպատակով առաջարկվում է աշխատանքների գնումն իրականացնել «Գնումների մասին» ՀՀ օրենքի 20-րդ հոդվածի 5-րդ մասի 2-րդ կետով, իսկ այն, որ որոշ ճանապարհներհի գծով աշխատանքների իրականացման ժամկետ է առաջարկվում  սահմանել մինչև 2012 թվականի դեկտեմբերի 20-ը պայմանավորված է այն հանգամանքով, որ եթե աշխատանքներն ընդունվեն գնման պահանջի ծագման օրվանից հաշված 60 օրվա ընթացքում, իսկ վճարումներն իրականցվեն 2013 թվականի ընթացքում, ապա կապալառուների մոտ կառաջանան հարկային պարտավորություններ 2012 թվականին կատարված աշխատանքների գծով և դրանք չվճարելու դեպքում նրանք կկրեն չարդարացված վնասներ:
1.3 Կարգավորման առարկան 
Որոշման նախագծի կարգավորման առարկան է վերը նշված ճանապարհահատվածների վերականգնման (հիմնանորոգման), նախագծային, տեխնիկական և հեղինակային հսկողության  աշխատանքների կապալի պայմանագրի կնքումը:

1.4 Իրավական ակտի կիրարկման դեպքում ակնկալվող արդյունքը
Որոշման կիրարկումը թույլ կտա իրականացնել նշված ավտոճանապարհների վերականգնման, կառուցման ու դրանց նախագծային, տեխնիկական հսկողության աշխատանքները:

Գ.ԲԵԳԼԱՐՅԱՆ

Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ԳՆՄԱՆ  ԸՆԹԱՑԱԿԱՐԳ ՍԱՀՄԱՆԵԼՈՒ ՄԱՍԻՆ
<<Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ ու լրացումներ կատարելու և գնման ընթացակարգ սահմանելու մասին>> որոշման ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
Տ Ե Ղ Ե Կ Ա Ն Ք
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ԳՆՄԱՆ  ԸՆԹԱՑԱԿԱՐԳ ՍԱՀՄԱՆԵԼՈՒ ՄԱՍԻՆ
<<Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ ու լրացումներ կատարելու և գնման ընթացակարգ սահմանելու մասին>> որոշման նախագծի ընդունումը Հայաստանի Հանրապետության 2012թ.  պետական բյուջեի ծախսերում և եկամուտներում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:
Ց Ա Ն Կ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ԳՆՄԱՆ  ԸՆԹԱՑԱԿԱՐԳ ՍԱՀՄԱՆԵԼՈՒ ՄԱՍԻՆ

<<Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ ու լրացումներ կատարելու և գնման ընթացակարգ սահմանելու մասին>>  որոշման նախագիծը մշակվել է Հայաստանի Հանրապետության տրանսպորտի և կապի նախարարության աշխատակազմի ֆինանսատնտեսագիտական վարչության և <<Տրանսպորտի ծրագրերի իրականացման գրասենյակ>> պետական հիմնարկի կողմից:
Ց Ա Ն Կ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ԴԵԿՏԵՄԲԵՐԻ 22-Ի N 1919-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ԳՆՄԱՆ  ԸՆԹԱՑԱԿԱՐԳ ՍԱՀՄԱՆԵԼՈՒ ՄԱՍԻՆ
<<Հայաստանի Հանրապետության 2012 թվականի պետական բյուջեում վերաբաշխում, Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ ու լրացումներ կատարելու և գնման ընթացակարգ սահմանելու մասին>>  որոշման նախագիծը մշակվել է <<Իրավական ակտերի մասին>> Հայաստանի Հանրապետության օրենքի, <<Գնումների մասին>> Հայաստանի Հանրապետության օրենքի, <<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի, Հայաստանի Հանրապետության կառավարության 2010 թվականի հոկտեմբերի 7-ի  <<Հանրապետական գործադիր մարմինների կազմում գործող ծրագրեր իրականացնող պետական հիմնարկի օրինակելի կանոնադրությունը հաստատելու մասին>> N 1369-Ն և 2012 թվականի փետրվարի 10-ի <<Գնումների  գործընթացի կազմակերպման մասին>> N 168–Ն  որոշումների հիման վրա:

